
LES EEN
RUT EEN TOT VIER

DIE LES SLUIT IN:

Waarnemingswerkblaaie oor Rut, agter in Bylae
Woordstudies

Kruisverwysings

Hoe gaan 'n mens voort wanneer alles verlore lyk en jou toekoms niks anders bied as net
puin nie?

Sal daar iemand wees wat jou hand vat en jou help herbou aan 'n lewe wat triomfeer oor die
tragedies, neerlae en mislukkings van die verlede?

Weet jy, daar is! God het ons 'n Bloedverwant Verlosser gegee!

DAG EEN EN DAG TWEE

1.

Die boek Rut is baie meer as net 'n aangrypende liefdesverhaal; dis 'n kosbare
verlossingswaarheid wat selfs helderder skyn as dit geplaas word teen die donker agtergrond
van die Rigterstydperk.

Dis 'n tydige boek met aktuele waarhede vir ons hedendaagse lewe; 'n boek wat ons laat
uitsien na die verskyning van die blink mdrester en wat ons help om die dag van ons
verlossing beter te verstaan. Gebruik dus 'n oomblik om hierdie studie aan die Here op te dra
en vra Hom dat die rykdomme van die waarhede van hierdie boek jou so sal verryk dat die
voorskrifte daarvan jou so sal aangryp dat jy met groter vertroue in sy liefde en sy
voorsiening vir jou sal wandel.

Aangesien geskiedenisgebeure een vir een ontvou, gaan ons Rut hoofstuk vir hoofstuk
bestudeer. Doen die waarneming van Rut 1 soos volg in die Waarnemingswerkblad (dis

agter in die Bylae):

a. Merk elke verwysing na Rut met een kleur en elke verwysing na Naomi met 'n ander
kleur.

b. Merk sorgvuldig enige verwysing na tyd.

c. Onderstreep dubbel in groen elke geografiese verwysing sodat jy kan weet waar die
gebeure plaasvind. Dui dan die plekke aan op die kaart aan die einde van die les.

2. Jyis goed op dreef! Lys nou al die karakters wat genoem word in die eerste hoofstuk. Slaan
dan hul name in 'n konkordansie na vir hul betekenisse en skryf dit langs die name neer.

3. Wanneer 'n mens iets waarneem, wil jy soveel as moontlik van die 5W’s en H-vrae
beantwoord. Som die inhoud van die eerste hoofstuk op deur die SW’s en H-vrae te
beantwoord. Jy het reeds die wie beantwoord. Lys nou hieronder jou insigte van die
gebeure rondom die wat, die waar, die waarom en die hoe. Jou waarnemings hoef nie in fyn
besonderhede te wees nie.

As sommige vrae oorbodig voorkom omdat jy hulle voorheen reeds beantwoord het, slaan
hulle gerus oor. Ons vra die vraec omdat ons nie wil hé dat jy enigiets daarvan moet mis nie.

a. Wat gebeur?

b. Wanneer gebeur dit? Raadpleeg die verwysings wat jy gemerk het, want die tydfaktor is
baie betekenisvol. Onthou die wanneer in vers 22.

c. Hoe lank was Naomi 'n vreemdeling, weg van haar mense?

d. Waarom gebeur dit?

e. Kyk nou na die waar(s) in die eerste hoofstuk.

1) Volg die reis op jou kaart. Teken aan waar die karakters hulle aan die begin en aan die
einde van die hoofstuk bevind. Teken ook aan waar dinge gebeur tussen die begin en
die slot van die hoofstuk.

2) Slaan die betekenis van Betlehem na en skryf dit hieronder neer.

4.  Rut 1:6-14 gaan oor Naomi wat probeer om haar skoondogters te oorreed om haar te verlaat
en terug te keer na die huise van hul moeders.

a. Waarom sé Naomi vir hulle om om te draai? Watter rede voer sy aan vir hul terugstuur?

b. Om te verstaan wat Naomi in vers 11-13 s&, moet jy Deuteronomium 25:5-10 bestudeer.
Dit is hieronder gedruk. Neem die teks sorgvuldig waar. Merk elke verwysing na die
man se broer.

DEUTERONOMIUM 25:5-10

As broers bymekaar woon en een van hulle sterwe sonder dat hy n
seun het, dan mag die vrou van die oorledene nie daarbuite 'n vreemde
man s'n word nie; haar swaer moet by haar ingaan en haar as sy vrou
neem en die swaershuwelik met haar sluit;

en die eersgeborene wat sy baar, moet staan op naam van sy oorlede
broer, dat sy naam nie uit Israel uitgedelg word nie.

Maar as dit die man nie beval om sy skoonsuster te neem nie, moet sy
skoonsuster na die poort opgaan na die oudstes toe, en sé&: My swaer
weier om sy broer se naam in Israel in stand te hou; hy wil met my die
swaershuwelik nie sluit nie —

dan moet die oudstes van sy stad hom roep en met hom spreek; bly hy
dan daarby staan en sé: Dit beval my nie om haar te neem nie —

dan moet sy skoonsuster voor die o€ van die oudstes na hom toe nader
kom en sy skoene van sy voet aftrek en in sy gesig spuug, en sy moet
verklaar en s€: So moet met die man gedoen word wat die huis van sy

broer nie wil bou nie.

% En sy naam moet in Israel genoem word: Die huis van die kaalvoet.

c. Som op wat die man se broer moet doen en die omstandighede waaronder hy dit moet
doen. Dit sal jou help om dit beter te onthou. Terloops, terwyl jy dit doen, dink daaroor
waarom God so 'n wet het. Gee dit jou enige aanduiding van die waarde wat Hy heg aan
die gesin, aan die persoon se herkoms?

Hou die volgende in gedagte: Wanneer jy kommentare lees, sal jy sien dat sommige
hierna verwys as die wet van die “Levirate” (swaershuwelik). Levir is 'n Latynse
vertaling van die Hebreeuse woord vir swaer en, soos jy kan sien, het dit te doen met die
uitvoering van die pligte van 'n bloedverwant.

Rut is 'n Moabitiese vrou. Jy het Moab op die kaart gevind, maar wat weet jy van hierdie
mense? As jy die Tora — die eerste vyf boeke van die Bybel — saam met ons bestudeer het,
het jy taamlik baie van Moab en sy mense te wete gekom. Maar, ter wille van oorsig, slaan
die volgende verse na en teken aan wat jy daaruit leer omtrent die Moabiete.

a. Genesis 19:30-38

b. Deuteronomium 23:1-4

Die woorde van Rut in vers 16-17 is baie mooi en word dikwels by troues aangehaal,
alhoewel dit deur Rut aan Naomi gesé is. Lys alles wat Rut beloof om te doen met
betrekking tot Naomi.

Wat sé dit van Rut se verhouding met God? Wat sé sy eintlik vir Naomi?

8.  Ten laaste, word stil en dink na oor die verhouding tussen hierdie twee vroue. Laat ons jou
'n paar vrae gee om te oorweeg:

Wat sien jy in beide vroue in hul verbintenis met mekaar?

Waaroor is hulle besorg? Wat weeg die swaarste? Waarom?

Wat sien jy in hierdie soort toegewydheid; wat bring dit in 'n verhouding tot stand?

Is daar enige insigte wat jy op jou eie lewe kan toepas?

As jy 'n getroude man is, wat kan jy doen om hierdie soort verhouding tussen jou vrou en jou
moeder te bevorder? As jy 'n getroude vrou is, het jy enige insigte verkry hoe jy jou
verhouding met jou skoonma of skoondogter kan uitbou?

9. Soms, wanneer ons stil word en nadink oor Skrifdele soos dié oor verhoudings, dan ontdek
ons ons word gedring om uiting te gee aan dit wat ons leer of hoe die Gees van God tot ons
gespreek het in 'n gedig, 'n lied of selfs in 'n tekening. As jy tyd het, kan jy miskien daaraan
dink om s6 iets te doen.

DAG DRIE

1.  Doen die Waarnemingswerkblad oor Rut 2.

a. Miskien wil jy nie die verwysings na Rut en Naomi merk nie, maar in hierdie hoofstuk
mag jy vind dat dit voordelig sal wees om elke verwysing na Boas te merk.

b. Merk op 'n kenmerkende manier elke verwysing na bloedverwant, nabestaande en losser.

2. Kom ons kyk nou weer na ons verhaal.

a. Wat gebeur in hierdie hoofstuk? Wanneer gebeur dit? (Let op hoe 1:22 jou hiervoor
voorberei).

b. Wie is Boas? Lys alles wat jy in di¢ hoofstuk omtrent hom leer.

c. Slaan nou elke plek na waar jy bloedverwant, nabestaande en losser gemerk het. Skryf
die Hebreeuse woorde daarvan neer en hul betekenisse. As jy dit dalk in jou Bybel wil
merk, gebruik 'n kleurpotlood in plaas van 'n kleurpen.

3. Waarom tel Rut are op op lande wat nie hare is nie — op lande waar nie sy of Naomi gesaai
het nie?

a. Slaan Levitikus 19:9-10 na. Wat leer jy uit dié¢ verse?

b. Hierdie wette is deur God gegee. Wat sé dit van God?

c. Lees Rut 2:3. Op wie se land het Rut “toevallig” beland?

d. Het Naomi vir Rut gesé waar om are op te tel?

e. Is daar enige aanduiding dat dit 'n plan van Naomi was of dat Rut Boas selfs voor hierdie
gebeure geken het? Staaf jou antwoord met Skrif.

f. Waar was God gedurende al hierdie dinge? Wat sé dit vir jou van God?

4.  Kyk gou weer na die verhouding van Naomi en Rut. Hoe reageer hulle op mekaar? Gee dit
jou enige insigte in die verhouding tussen 'n skoonmoeder en 'n skoondogter?

5. Wat leer jy, volgens Rut 1 en 2, omtrent die mense van Betlehem? Rut 1:19 is 'n goeie
beginpunt. Hoe word dit in hoofstuk 2 bevestig?

6.  Die seén wat Boas in 2:12 oor Rut uitspreek, is baie mooi.

a. Wat sé€ hierdie vers vir jou van Rut?

b. Dalk wil jy Rut 2:12 memoriseer. Dit sal wonderlik wees om dié¢ seén met ander te deel,
nie waar nie?

Gedurende vandag se studie het jy 'n baie belangrike woord nageslaan: gaal, om te (ver)los, om
as 'n bloedverwant op te tree. 'n Skat van geestelike rykdom I€ verskuil in die betekenis van dié
woord en ons is gretig om jou dit te help ontdek. Ons glo dat hierdie kursus jou sal bemoedig
omdat dit jou begrip sal verbeter en jou siel sal versterk terwyl dit jou op 'n nuwe en vars manier
sal wys wat dit beteken om 'n bloedverwant (ver)losser te hé.

DAG VIER
1.  Doen nou vervolgens die waarneming van Rut 3.

a. Merk elke verwysing na bloedverwant en losser. Slaan die Hebreeuse woord van elkeen
na, sodat jy kan weet watter woord gebruik word.

b. Merk die woord los. Jy kan dit op dieselfde manier merk as losser en bloedverwant. As
jy twyfel, slaan die Hebreeuse woord vir 10s na en skryf die definisie onder vraag 2.

c. Merk alle verwysings na tyd sodat jy kan weet wanneer wat gebeur.

2. Slaan nou die Hebreeuse woord na wat as 10s vertaal is en skryf dit neer.

Ons gaan volgende week grondig kyk na die bloedverwant (ver)losser. Vandeesweek wil
ons net die agtergrond bepaal van hierdie wonderlike leer wat die Gees van God vir ons in
Rut op so 'n pragtige wyse uiteensit.

3.  Lys wat jy leer uit die merk van bloedverwant, losser en los. Dit sal jou help om alles te
waardeer wat ons volgende week omtrent die bloedverwant (ver)losser gaan leer.

4.  Som op wat in hierdie hoofstuk gebeur. Lys wie wat doen en wanneer; waarom dit gedoen
is; hoe dit gedoen is en wat die uitkoms was.

5. Wat vra Rut vir Boas in vers 97 Verstaan hy? Om dit volledig te beantwoord, kom ons
vergelyk dit met Esegiél 16 waar God allegories spreek oor sy verhouding met Jerusalem en
Israel. Lees Esegiél 16:1-8. Kyk ook na vers 20 en 32. Dit sal jou begrip van hul
verhouding help versterk.

6.  Weer eens, wat leer jy omtrent Naomi en Rut se verhouding?

a. Is daar enige nuwe insigte uit hierdie hoofstuk?

b. Dink aan die betekenisse van hul name en voeg dit bymekaar. Wat kry jy? Interessant, né
— die betekenisinhoud van mense se name? In Bybelse tye het mense gewoonlik nie hul
name voor hul geboorte gekry nie, tensy dit profeties aangekondig is, soos in die geval
van Jesus.

Rut klink amper soos 'n sprokie, né! Jy kan nooit voorspel wat sal gebeur as jy besluit God gaan
j6U God wees en jy gaan Hom voluit volg nie - soos Rut haar keuse met betrekking tot die God van
Naomi gemaak het! Het jy al daaraan gedink hoe baie God vir en mét sy kinders wil doen as hulle
Hom eenvoudig net stap vir stap wil volg?

Sal dit nie wonderlik wees om dit uit te vind nie? En ons kan as ons Hom maar net voluit wil volg
... dag-vir-dag, stap-vir-stap, die een gehoorsame daad na mekaar.

Jy weet wat om volgende te doen, né - die waarneming van Rut 4!

a. Merk weer elke woord wat te doen het met losser, los, lossingsreg en lossing.

b. Daar is 'n nuwe rolspeler in die verhaal. Merk dus elke verwysing na hom, asook elke
verwysing na Boas, sodat jy die twee mans kan onderskei. Onthou ook die
voornaamwoorde!

Merk elke verwysing na grond.

Merk die woord koop.

Merk die woord vrou.

Merk liefhet, al kom dit slegs een keer in Rut voor.

™o a0

Som nou die gebeure van die hoofstuk op. Jy hoef nie die fynere besonderhede oor te skryf
nie, behalwe as jy wil. Maak net seker dat jy die "groter prentjie" en die gebeure in die regte
volgorde het.

Wat leer jy uit die merk van die nuwe rolspeler? Wees breedvoerig in jou antwoord.

Wat leer jy uit die merk van koop?

Wat is die se€ninge wat die mense uitspreek oor :
a. Naomi

b. die eenwording van Rut en Boas?

6. 'n Gedeelte van seén is “mag jou huis word soos die huis van Peres wat Tamar vir Juda

gebaar het.” Moontlik het jy Genesis saam met ons bestudeer, maar kom ons gaan terug en
kyk weer na Genesis 38 en die geboorte van Peres.

a. Lees Genesis 38:1-30. Verduidelik hoe Peres uit Tamar, Juda se skoondogter, gebore is.

b. Sien jy enige parallel tussen wat Naomi aan Rut en Orpa s€ in Rut 1:11-13, Tamar se
situasie en wat jy op DAG EEN en DAG TWEE in Deuteronomium bestudeer het?

c. Wat sien jy in die geslagsregister in 4:18-22? In wie se geslagsregister vind jy Rut en

Boas?

d. In wie se geslagsregister vind jy koning Dawid? Lees Mattheiis 1:1-16.

7. Lees nou weer Rut 4:14

a. Wanneer word hierdie seén uitgespreek? Kyk na vers 13.

b. Wat is die Hebreeuse woord vir losser in vers 14?

c. Wie is die losser na wie die vroue verwys?

d. Wat leer jy omtrent sy naam?

e. Wat leer jy in vers 15 van hom met betrekking tot die lewe?

11

f. Dink nou verder as Obed. Dink aan Jesus. Sien jy enige parallelle?

g. Laastens: kom ons gaan terug na Mattheiis 1:5. Dalk het jy dit alreeds gesien, maar wie
was Salmon se vrou? Wat word sy van Rut toe Boas met Rut trou? En wat het hierdie
twee vroue in gemeen? Dink daaroor na, in verbystering voor God — én die voordele
daarvan om sy Woord voorskrif op voorskrif te bestudeer terwyl jy die teks noukeurig
waarneem!!!!

h. Dring dit jou nie om jou soewereine God te aanbid, Hy wat in al hierdie moeilike
omstandighede in Naomi en Rut se lewens, so 'n ongelooflike plan uitgewerk het nie?
Waarom sluit jy nie jou studie af in stille bepeinsing en lofprysing nie ... en in die wete
dat God in elke lewensomstandigheid besig is om sy soewereine doel uit te werk? Deur
Jésus se onbegryplike lewegéwende Naam herstel Hy jou lewe en ondersteun jou al jou
dae.

Is hierdie insig nie verbysterend nie? Wag maar net — dit gaan sommer baie interessant word. Jy
gaan as’t ware "geestelike hoendervel” kry. Ontsag sal jou as kind van God vul — veral as ons
onthul wat dit alles beteken om Jesus as ons Bloedverwant Verlosser te hé.

8.  Skryf die tema van elke hoofstuk van Rut in diec Rut-Oorsigwerkblad wat aan die einde van
dié les te vinde is. En hiermee is jy klaar met jou week se vrugbare studie!

Seén vir jou, getroue student! Moenie dat enigiets jou weerhou om hierdie studie te voltooi nie.

Miskien weet jy baie van verlossing, maar weet jy van die ontsagwekkende rol van die Een wat dit
bring?

12

